
ӘОЖ 343.3/7

БАС БОСТАНДЫҒЫНАН АЙЫРУ ТҮРІНДЕГІ ЖАЗАНЫ 
ӨТЕУДЕН ЖАЛТАРУДЫ САРАЛАУ МӘСЕЛЕЛЕРІ

Алтай Бисенұлы Байсұлтанов
Қазақстан Республикасы ІІМ М. Бөкенбаев атындағы  Ақтөбе 
заң институты бастығы, з.ғ.к., полиция полковнигі , 
Ақтөбе қ., Қазақстан Республикасы;е-mail: baisul@mail.ru

Аннотация. Бас бостандығынан айыру мемлекеттік мәжбүрлеу шаралары жүйесін-
дегі ең қатаң жазалардың бірі болып табылады. Оның жазалау сипаттамасы жазаны 
өтеу жағдайларына да, сотталған адамның әлеуметтік ортасына да байланысты. Сон-
дықтан пенитенциарлық қылмыстың алдын алудың маңызды бағыты бас бостандығынан 
айыру түріндегі жазаны өтеуден жалтаруға қарсы күрес болып табылады. 

Жалтарушылық құқық қорғау органдарының беделіне елеулі нұқсан келтіреді, бой та-
салаған адамдарды іздеп ұстау үшін күш-құралдар жұмсалып, олардың қылмысқа қар-
сы күресудегі басқа да кідіртілмейтін міндеттерін шешуге кедергі етеді, азаматтардың 
тыныштығын бұзады, сондай-ақ олардың қоғамға қауіп туғызатын қылмыскерлерді мем-
лекет тарапынан күмәнсіз оқшаулатуды қамтамасыз ету қабілетіне сенімсіздігін туғы-
зады. Бұл қылмыс Қазақстан Республикасының Қылмыстық-атқару жүйесінің түзеу ме-
кемелерінде жиі кездесетіндердің бірі болып табылады. Жалтарудың қоғамға қауіптілігі 
сотталғандарға бас бостандығынан айыру түріндегі жазаны өтеу орнын өз бетімен 
тастап қана қоймай, сонымен қатар жаңа қылмыстар жасау мүмкіндігінде де болып 
табылады. 

Мақалада автор күзеттен және қадағалаудан қашуды сипаттайтын қылмыстық, 
қылмыстық-атқару құқығының нормаларын салыстырды, сонымен қатар олардың ерек-
ше белгілері анықтады. 

Бас бостандығынан айыру орындарынан қашу және бас бостандығынан айыру түрін-
дегі жазаны өтеуден жалтару үшін қылмыстық нормалар салыстырылды. Жүргізілген 
зерттеулер, сондай-ақ күзетілетін мекемеден қашу және күзетілмейтін аумақтан, қа-
дағалаудан бой тасалау жөнінде ғалымдардың ой-пікірлерін талдау негізінде қалам иесі 
қолданыстағы қылмыстық заңнаманы жетілдіру мақсатында өз ұсыныстарын беріп 
отыр. 

Түйінді сөздер: қашу, қадағалау, күзет, бас бостандығынан айыру орындары, сот-
талған, қауіпсіздігі барынша төмен мекеме.

ВОПРОСЫ КВАЛИФИКАЦИИ УКЛОНЕНИЯ ОТ ОТБЫВАНИЯ 
НАКАЗАНИЯ В ВИДЕ ЛИШЕНИЯ СВОБОДЫ

Байсултанов Алтай Бисенович
Начальник Актюбинского юридического института им. М. Букенбаева 
МВД Республики Казахстан, к. ю.н., полковник полиции, 
г. Актобе, Республика Казахстан; е-mail: baisul@mail.ru

Аннотация. Лишение свободы является одним из самых строгих наказаний в системе 
государственных принудительных мер. Характер его наказания зависит как от обстоя-
тельств приговора, так и от социального окружения осужденного. Поэтому важным на-
правлением профилактики пенитенциарной преступности является борьба с уклонениями 
от отбывания наказания в виде лишения свободы.

Уклонение наносит серьезный ущерб репутации правоохранительных органов, тра-

тятся силы и средства для розыска и задержания лиц, уклоняющихся от отбывания нака-
зания, препятствует решению ими иных неотложных задач по борьбе с преступностью, 
нарушает покой граждан, а также вызывает их недоверие  способностям государства  
в обеспечении бессомнительной изоляции преступников, представляющих угрозу для об-
щества. Данное преступление является одним из самых распространенных в пенитенци-
арной системе Республики Казахстан. Общественная опасность уклонения заключается  
в том, что осужденные не только самостоятельно покидают место лишения свободы, но 
и имеют возможность совершить новые преступления. 

В статье автор сравнивает нормы уголовного, уголовно-исполнительного права, харак-
теризующие побег от охраны и надзора, а также выявляет их специфические признаки.

Делается сравнительный анализ побегов из мест лишения свободы и уклонений от 
отбывания наказания в виде лишения свободы. На основании проведенных исследований,  
а также изучения точек зрений ученых по поводу побега из охраняемых учреждений и 
уклонение от неохраняемых территорий, из-под надзора, автор дает рекомендации по 
совершенствованию действующего уголовного законодательства.

Ключевые слова: побег, надзор, охрана, места лишения свободы, осужденный, учрежде-
ние минимальной безопасности.

ISSUES OF QUALIFICATION OF EVASION FROM SERVING A 
SENTENCE OF IMPRISONMENT

Baisultanov Altay B.
Head of Aktobe Law Institute named after M. Bukenbayev of the Ministry 
of internal affairs of the Republic of Kazakhstan candidate of law, police colonel, 
Aktobe city, the Republic of Kazakhstan , е-mail: baisul@mail.ru

Abstract. Imprisonment is one of the most severe punishments in the system of state coercive 
measures. The nature of his punishment depends both on the circumstances of the sentence and 
on the social environment of the convict. Therefore, an important direction in the prevention of 
penitentiary crime is the fight against evasion from serving a sentence of imprisonment.

Evasion causes serious damage to the reputation of law enforcement agencies, forces and 
means are spent to search for and detain persons who evade punishment, prevent them from solving 
other urgent tasks in the fight against crime, disturb the peace of citizens, and also cause them 
to distrust the ability of the state to ensure the undoubted isolation of criminals posing a threat 
to society. This crime is one of the most widespread in the penitentiary system of the Republic of 
Kazakhstan. The social danger of evasion lies in the fact that convicts not only leave the place of 
deprivation of liberty on their own, but also have the opportunity to commit new crimes.

In the article, the author compares the norms of criminal, penitentiary law that characterize 
the escape from protection and supervision, and also identifies their specific features.

A comparative analysis of escapes from places of deprivation of liberty and evasion from 
serving a sentence in the form of deprivation of liberty is made. Based on the research, as well as 
the study of scientists’ points of view on the escape from protected institutions and evasion from 
unprotected territories, out of supervision, the author makes recommendations for improving the 
current criminal legislation.

Key words: escape, surveillance, security, places of deprivation of liberty, convict, minimum 
security institution.

Кіріспе
Бас бостандығынан айыру мекемелерін 

тастап кетудің заңдылығын анықтау қашуды 
және жазаны өтеуден жалтаруды ажырату 
үшін өте маңызды. 

Бас бостандығынан айыру орындарын-
да жасалатын қылмыстарға қарсы іс-қимыл  
Қазақстан Республикасының қылмы-
стық-атқару жүйесі жұмысының ба-
сым бағыты болып табылады. Жазасын 
өтеп жатқан немесе алдын ала қамаудағы 
адамдардың жасаған қашуларының қоғамға 
қауіптілігі мынада, олар сот төрелігін дұрыс 
іске асыруға және қылмыстық жаза мақсат-
тарының жүзеге асырылуына кедергі кел-
тіреді, қашу жасалған мекемелерде келеңсіз 
әлеуметтік-психологиялық жағдай туғы-
зады. Айталық, Қазақстан Республикасы 
ІІМ Қылмыстық-атқару жүйесі комитетінің 
статистикалық деректері бойынша түзету 
мекемелері жүйесінде жиі жасалатын қыл-
мыстар – бас бостандығынан айыру түрін-
дегі жазаны өтеуден жалтару және қашу, 
сондықтан әр мұндай бой тасалау түзету 
мекемесінде қалыпты өмірге іріткі салады, 
деп айтуға болады. 2021 жылғы статисти-
калық деректерге сәйкес сотталғандардың 
түзеу мекемелерінде жазасын өтеуден жал-
таруы бойынша 46 фактісі тіркелген болса, 
бас бостандығынан айыру орындарынан, 
қамақтан немесе күзеттен қашу – 13 жағдай, 
оның ішінде 11-і қадағалаудан қашу болып 
табылады1. Алайда, барлық күш-жігерге қа-
рамастан, объективті және субъективті се-
бептерге байланысты бұл қылмыстар әлі де 
азаймай отыр. 

Зерттеу әдістері
Осы мақаланы жазу барысында индукция 

және дедукция әдістері, талдау және синтез-
деу, құқықтық модельдеу әдістері, формаль-
ды-заңдық және салыстырмалы-құқықтық 
әдістер қолданылды.

Талқылау
Қадағалаудан қашудың алдын алу мәсе-

лесіне тоқтала отырып, негізгі терминологи-
яны анықтау қажет, бұл келесі материалды 
қисынды түрде көрсетуге мүмкіндік береді: 
арнайы терминдерді дұрыс пайдаланбау іс 

жүзінде жағдайды бұрыс құқықтық бағала-
уға әкелуі мүмкін. 

Мысалы, 2021 жылғы қаңтарда күндіз 
Қостанай қаласында «Рудный-Федоровка» 
автожолының айналма жолында орналасқан 
Қостанай облысы бойынша ҚАЖД «УК-
161/11 мекемесі» РММ жазасын өтеп жатқан 
сотталушы Д. бас бостандығынан айыру 
түріндегі жазаны одан әрі өтеуден жалтару 
мақсатында, қасақана әрекет ете отырып, 
өндірістік аймақтағы қоршау арқылы өтіп, 
бас бостандығынан айыру орнынан қашып 
кетті. Ол өзінің зайыбына алдын ала қоңы-
рау шалып, одан оған киілетін заттар мен 
азық-түлікті колонияға әкелуін сұраған. Ол 
таксимен сөмкемен келгенде, ол сөмкені алу 
үшін колонияның аумағынан шығып, әрі 
қарай қызметкерлер қадағалауынан, яғни 
колониядан қашуды шешті. Таксимен ол 
Қостанай қаласына кетіп, сол күні кешке 
колония қызметкерлерімен ұсталып, ҚР ҚК 
426-бабының 1-бөлігі бойынша қылмыстық 
құқық бұзушылық жасағаны үшін жауапқа 
тартылды2. 

Осы мысалдан қылмыс жасаған сот-
талушыға қатысты – қадағалаудан қашқаны 
үшін ҚР Қылмыстық кодексінде қарасты-
рылған 426-бабымен қылмыстық жаупкер-
шілікке тартылған. Бұл жерде күзеттен қашу 
ма әлде қадағалаудан қашу ма, нақты 
анықтау қажет. Айтылғандар негізінде қа-
дағалаудан қашу ұғымының мазмұнын зерт-
теу қажеттілігі туындайды. 

Қылмыстық заңда «қадағалаудан қашу» 
ұғымы жоқ. Қазақстан Республикасының 
Қылмыстық кодексінің «Бас бостандығынан 
айыру орындарынан, қамақтан немесе күзет-
тен қашу» 426-бабына жақын «Бас бостан-
дығынан айыру түрiндегi жазаны өтеуден 
жалтару» 427-бабында мынадай іс-әрекет-
тер сипатталады: «бас бостандығынан айы-
ру орнынан тысқары жерге қысқа мерзімге 
шығуға рұқсат берілген сотталған адамның 
шығу мерзімі біткеннен кейін, сол сияқты 
айдауылсыз жүріп-тұру құқығын пайдалана-
тын не қадағалауда жүрген сотталған адам-
ның бас бостандығынан айыру түріндегі жа-
засын одан әрі өтеуден жалтару мақсатында 
түзеу мекемесіне қайтып оралмауы»3. 

ҚР Қылмыстық кодексінің 427-бабына 

сәйкес, жазаның бұл түрін өтеуден жалта-
ру – бас бостандығынан айыруға сотталған 
адамның шығу мерзімі аяқталғаннан кейін 
бас бостандығынан айыру орнына қайтып 
келмеуі болып табылады. Осылайша, «тү-
зеу мекемесін тастап кетудің заңдылығы» 
белгісі іс жүзінде бұл әрекетті қашу емес, 
жазаны өтеуден жалтару ретінде анықтауға 
мүмкіндік беретін жалғыз өлшем болып та-
былады.

Сот төрелігінің тиімділігін бағалау шыға-
рылған сот шешімінің заңдылығы мен әділ-
дігі ғана емес, оның орындалу сапасы да 
негізге алына отырып жүзеге асырылуға 
тиіс. Қылмыстық сот ісін жүргізуге қатысты 
шаралар қылмыстық заңда көзделген жаза-
лау мақсаттарына қол жеткізу деңгейімен 
айқындалады. Бұл мәселені шешу негізі-
нен пенитенциарлық жүйенің қызметінен  
тұрады. 

Қылмыстық кодекстің бас бостандығынан 
айыру түріндегі жазаны өтеуден жалтарға-
ны үшін жауаптылығы туралы бабы салы-
стырмалы түрде бас бостандығынан айы-
руға сотталғандарға бас бостандығынан 
айыру орындарында жақсы мінез-құлқы 
үшін қысқа мерзімді демалыстар беріле 
бастаған кезде пайда болды. Осылайша, ҚР 
Қылмыстық-атқару кодексінде бас бостан-
дығынан айыру орындарының әкімшілік-
теріне сенімді ақтайтын және жаңа құқық 
бұзушылықтар жасамайтын сотталғандарға 
осы мекемелерден тыс жерлерге шығуға 
рұқсат беру құқығын беретін нормалардың 
болуы сотталғандарды түзеуге қосымша ын-
таландыру болып табылады [1, 298 б.].

Қазақстан Республикасының Қылмы-
стық-атқару кодексіне сай бас бостан-
дығынан айырылуға сотталғандарды ерек-
ше жағдайларға (жақын туысының қаза 
табуы немесе ауыр науқасқа душар болуы, 
сотталған адамға немесе оның отбасына 
ауыр табиғи апат салдарынан елеулі мате-
риалдық зардап, басқадай ауыр оқиғалар 
болуына) байланысты қысқа мерзімге түзеу 
мекемелерінен шығуға рұқсат етілуі мүмкін. 
Бірақ осындай қысқа мерзімге заңды рұқсат 
алғандар, жазасын одан әрі өтеуден бұлтару 
мақсатымен бас бостандығынан айыру ме-
кемесіне келмей қоюы да мүмкін4.

Қарастырылып отырған қылмыстардың 
ұқсастығы екеуі де бас бостандығынан ай-
ыру түріндегі жазадан жалтару бірі күзеттен 
болса, екіншісі қадағалаудан бой тасалау.

4  Қазақстан Республикасының Қылмыстық-атқару кодексі. Алматы. 2014 жылғы 5 шілдедегі № 234-V. [Электрон.ре-
сурс] URL: https://adilet.zan.kz/kaz/docs/K1400000234 (қаралған күні: 22.02.2022).

Зерттелетін ұғым арнайы әдебиеттерде де 
кездеседі, онда «қадағалаудан қашу» деген 
сөз тіркесі келесі контексте қолданылады: 
«қоныс колонияларында (елді мекендер ко-
лонияларының учаскелерінде) жазасын өтеп 
жатқан сотталғандар жасаған қадағалаудан 
қашу» [2, 99 б.; 3, 333 б.]. 

Осылайша, қазіргі уақытта айыр-
машылығын анықтауды қажет ететін бірне-
ше біртекті ұғымдар бар. 

Күзетілетін бас бостандығынан айыру ор-
нынан да және айдауылсыз бірақ қадағалауда 
жүретін қауіптілігі барынша төмен колония-
лардан да жалтару қолданыстағы заңнамаға 
сәйкес қашу болып танылады. Сол себепті 
де «қадағалаудан қашу» санатын анықтау 
негізіне «қашу» қылмыстық-құқықтық ұғы-
мын алу қажет. 

Арнайы әдебиеттерде бұл мәселе бойын-
ша пікірталас жүріп жатыр. 

А.Л. Жуйков жазасын өтеп жатқан не-
месе алдын ала қамауда отырған адам жа-
саған бас бостандығынан айыру орнынан, 
қамаудан немесе күзеттен қашу – бұл объ-
ектілерді күзету желісін кез келген тәсілмен 
рұқсатсыз заңсыз еңсеру екенін атап өтті [4, 
10 б.]. Алайда, бұл анықтама қадағалаудан 
қашуды қамтымайды. 

Б-Д. Д. Махаков түзеу мекемесінен қашу 
дегеніміз – жазаны орындау және өтеу 
тәртібін бұзатын әрекеттерде, қылмыстық 
сот ісін жүргізуді қалыпты жүзеге асыру-
да, сондай-ақ мемлекеттік мәжбүрлеуден 
жалтару ниетін іске асыруда көрініс тапқан 
қылмыс үшін мемлекеттік мәжбүрлеуге 
ұшыраған адамның қашуы деп санайды [5, 
6 б.]. Зерттелетін анықтама қашу – бұл қашу 
схемасы бойынша құрастырылған, бұл ло-
гика ережелеріне қайшы келеді және оның 
мазмұны зерттелетін ұғымның мәнін толық 
ашуға мүмкіндік бермейді. Автордың тым 
кең ұғымы Қылмыстық кодекстің 426 және 
427-баптарында көзделген қылмыстар ара-
сындағы айырмашылықты байқатпайды. 

Ш. Гаврилой қашуды «жазаны орындау-
ды жүзеге асыратын адамдарға, күзетшілер-
ге, өзге де қызметкерлерге әсер етпестен 
немесе зорлық-зомбылықты, қаруды неме-
се қару ретінде пайдаланылатын заттарды 
қолданумен, күзетке шабуыл жасаумен және 
көлік құралдарын, қаруды, киім-кешекті, құ-
жаттарды иеленумен, қызметкерлердің және 
басқа адамдардың денсаулығына зиян кел-
тірумен не оларды өлтірумен ұштасқан жа-

сырын, білдіртпей, айла-амалмен, сондай-ақ 
ашық түрде сотталғандардың түзеу колони-
ясын қалдыруы» деп анықтады [6, 9 б.]. Бұл 
анықтама жиі қарама-қайшы белгілердің 
шамадан тыс жүктелуімен көрінеді. 

Қашуды жазасын өтеп жатқан адамның, 
бас бостандығынан айыру орындарын не-
месе сотталғандардың, күдіктілердің немесе 
қылмыс жасағаны үшін айыпталушылардың 
оқшаулау орындарын заңсыз өз еркімен та-
стап кетуі ретінде анықтау ең қолайлы бо-
лып саналады [7, 142-143 б.]. 

Нәтижесі
ҚР Қылмыстық кодексінің 426-бабы мем-

лекеттік мәжбүрлеудің орындалу орнына 
байланысты қашудың үш түрін бөлуге мүм-
кіндік береді: бас бостандығынан айыру 
орындарынан; қамаққа алу түріндегі қыл-
мыстық жазаны орындау орындарынан; кү-
зеттен. Бұл жұмыста аталғандардың ішінен 
алғашқысына көңіл бөлеміз.

2020 жылғы маусымда Қазақстан Респу-
бликасы ІІМ ҚАЖК Қостанай қаласында 
орналасқан «УК 161/11 мекемесі» РММ қа-
уіпсіздігі барынша төмен мекемесінде жаза-
сын өтеу кезеңінде М. мен А. (адамдар тобы 
арқылы) бас бостандығынан айыру түрінде-
гі жазасын одан әрі өтеуден жалтару мақса-
тында қашып кетті. Сотталған М. жатақха-
надан өрт сөндіруші арқылы көшеге шығып, 
қоршау арқылы мекеме аумағынан шықты. 
Оған еріп сотталған А. да бірге шықты. 
Олар сотқа өздеріне дене жарақатын салуға 
тырысқан басқа сотталғанның бірнеше рет 
агрессия жасау салдарынан мекемеден ке-
туге шешім қабылдағанын көрсетті. Осыған 
байланысты ол мекеме қызметкерлеріне жү-
гінді, бірақ олар әрекет етпеді, сондықтан 
олар өз өмірлерінен қорқып, прокуратураға 
өз бетінше жүгіну үшін кетті, бірақ қала 
карантинге ұшырағандықтан, ол жерде қа-
былданбады. Олар көп кешікпей мекеме қы-
зметкерлерімен ұсталды. Сотталушылардың 
әрекеттері адамдар тобымен жасалған бас 
бостандығынан айыру орнынан қашу ретін-
де ҚК-нің 426-бабы 2-бөлігінің 1) тармағы 
бойынша сараланған. Олардың айдауылсыз, 
тек қадағалауда жүргенін, сол себепті қашу 
емес ҚК 427 бабында көзделген бас бостан-
дығынан айыру түріндегі жазаны өтеуден 
жалтаруға қайта саралау және оларға қы-

5  Қостанай облыстық сотының Қылмыстық істер бойынша сот алқасының 2021 жылғы 8 сәуірдегі № 3999-21-00-1а/75 
Қаулысы.
6  Ақтау қаласындағы №23 түзету мекемесінен жаппай қарулы қашу туралы ресми ақпарат. [Электрон. ресурс] - URL: 
https://www.inform.kz/kz/aktau-kalasyndagy-23-tuzetu-mekemesinen-zhappay-karuly-kashu-turaly-resmi-akparat_a2280643/
amp (қаралған күні: 13.02.2022).

сым көрсетілгендіктен тек тиісті органдарға 
шағымданып келуге, сондай-ақ адамдар 
тобы болып жасамағаны жөнінде апелляци-
ялық шағымы бұрынғы үкімді өзгерте алма-
ды5.

Келесі мысал, Ақтау қаласындағы қатаң 
тәртіптегі түзеу мекемесінен атышулы қашу. 
Бір топ сотталғандар травматикалық және 
басқа да қаруды, қолдан жасалған жарылғыш 
заттарды қолдану арқылы, күзетшілердің 
өмірі мен денсаулығына қауіпті күш қолдана 
оырып және сыбайластарының көмегімен 
жаппай қашып кетті. Даладағы сотталған-
дар сыбайластары трансформатор станция-
сын істен шығарып, автокөліктерімен күтіп 
тұрған. Қылмыскерлер қарумен қарауылды 
жарақаттап, қоршаудан өтіп, кейбірі жаяу-
лап, біреулері өздерін күтіп тұрған көліктер-
ге мініп қашпақ болған. Қашу кезінде 7-уі 
өлтіріліп, 1-уі сол жерде ұсталды, қалған 
13-і қашып үлгерген. Жеті күн ішінде 6-уы 
ұсталып қалғандары өз өздерін автокөлікте 
жарған6.

Жоғарыда келтіріген екі жағдайда да бас 
бостандығынан айыру түріндегі жазаға сот-
талғандар түзеу мекемелері шегінен заңсыз 
шықты. Алайда, қаралып отырған іс-әрекет-
тің объективті жағына сүйене отырып, бір 
жағдайда күзетсіз қоршаудан және қадағала-
удан, ал екінші жағдайда күзетілетін қорға-
удан қашу болғанын көруге болады. Оның 
үстіне екеуі де бірдей Қылмыстық кодекстің 
426 бабының 2 бөлігімен ауыр қылмыс жа-
саған деп сараланған. 

Бас бостандығынан айыру орындарынан 
қашу кезінде кінәлі тиісті мекемелерді қал-
дырған сәттен аяқталған қылмыс болып 
есептеледі. Егер қашуды айдауылсыз жүру 
немесе мекеме шегінен тыс тұру құқығымен 
пайдалана алатын адам жасаса, онда бұл 
қылмыс сотталғанның уақытша болса да бас 
бостандығынан айыру орнынан кетуін және 
жазадан жалтаруын тілейтінін дәлелдейтін 
түзеу мекемесі әкімшілігімен белгіленген 
бағдарды немесе жүру шекарасын адам өз 
бетімен өзгерткен кезде аяқталды деп есеп-
теледі [8, 749 б.]. Мұндай әрекеттер, ҚК 427 
б. сәйкес, бас бостандығынан айыру түрін-
дегі жазасын өтеуден жалтару ретінде баға-
ланады.

Айтарлықтай қиындықты сотталғандар-
дың қауіпсіздігі барынша төмен мекемелер-

ден қашулары туғызып отыр. Қауіпсіздігі 
барынша төмен мекемелерден қалған өзге 
түзеу мекемелерінен айырмашылығы, ең 
алдымен, олардың қоршалған аумағы мен 
арнайы күзеті жоқ. Мұндай орындарда жа-
засын өтеп жатқан адамдар өз араларында, 
сондай-ақ қауіпсіздігі барынша төмен меке-
ме аумағында қарым-қатынастары шектел-
меген. Олар азаматтық үлгідегі киім киіп 
жүре алады, өздерінде ақша мен бағалы зат-
тар ұстай алады, ақшаны шек қоюсыз пайда-
лана алады, кез келген мөлшерде сәлемдеме-
лер ала алады, қоныс-колониясы орналасқан 
жердің – елді мекеннің аумағы шегінде еркін 
жүріп тұра алады, ал мұндай шекара шарт-
ты түрде, жергілікті орында ешқандай бел-
гісіз анықталады. Бұл шекарадан сотталған 
адам абайсыздықпен де өтіп кетуі мүмкін. 
Сондықтан қауіпсіздігі барынша төмен ме-
кемелерден қашуды қылмыс ретінде саралау 
іс-әрекеттің субъективтік жағын мұқият тал-
дауды талап етеді. Мұндай пікірді осы про-
блеманы зерттеген кейбір авторлар да қол-
даған [9, 8 б.; 10, 9 б.], сондай-ақ өз кезінде 
жоғары сот органдары түсіндіргендей, бұл 
мекемелерден қашу жөнінде істерді қарау 
барысында ұстау режимінің ерекшеліктерін 
(қоршаудың, күзеттің жоқтығын) еске алу ке-
рек, осы себепті әр жағдайда сотталғанның 
осы мекемеден өз еркімен кетіп қалуының 
мән-жайын, осындай іс-әрекет жасауға итер-
мелеген себеп-салдарын, ниетін аса мұқият 
зерттеп, және жиналған барлық, сондай-ақ 
жеке басы туралы, дәлелдемелер жиынтығы 
негізінде оның әрекеттерінде РКФСР ҚК 
188 б. (ұлттық заң бойынша бұл ҚР ҚК 426 
б.) көзделген қылмыс құрамының бар-жоғы 
туралы сұрақты шешу қажет7.

Осы санаттағы істерді талдай келе, қа-
уіпсіздігі барынша төмен мекемелерден 
қашқан адамдардың іс-әрекеттерін респу-
бликаның кейбір соттары да дұрыс сара-
ламайтынын байқадық, ал мұның салдары 
шашыраңқылыққа және заңды бұзуға әкеп 
соғады. Айталық, мысалы, Атырау қаласы-
ның қылмыстық қудалау органдары Б.-нің 
іс-әрекетін жұмыс орнында жүріп, жазасын 

7  Постановление Пленума Верховного суда РСФСР «О судебной практике рассмотрения материалов о пере-
воде осужденных в исправительно-трудовые колонии-поселения и уголовных дел о побегах из этих колоний» 
от 19 марта 1975 г. // Сборник постановлений Пленумов Верховных Судов СССР, РСФСР и РФ по уголовным 
делам. 3-издание. Рарог А. И., Бимбинов А. А. (сост.). – М., 2019. – 690 с.
8  Атырау қалалық сотының мұрағаты // 1998 жылғы 28 қыркүйектегі № 4-102 іс.
9  Атырау қалалық сотының мұрағаты // 2000 жылғы 18 ақпандағы № 3-78 іс.
10  Жамбыл облысы Жамбыл аудандық сотының Үкімі. // 2021 жылғы 16 шілдедегі №3140-21-00-1/45 іс.
11  Қазақстан Республикасы Қылмыстық кодексінің 427 бабы бойынша Республика соттарымен қаралған қылмыстық 
істерді соттардың қарау практикасының жалпылауы. 2015 жылғы 10 қараша. Талдықорған қаласы.
12  Қазақстан Республикасының Қылмыстық-атқару кодексі. Алматы. 2014 жылғы 5 шілдедегі № 234-V. [Электрон.
ресурс] URL: https://adilet.zan.kz/kaz/docs/K1400000234 (қаралған күні: 22.02.2022).

одан әрі өтеуден бой тасалау мақсатымен 
қоныс-колониясына қайта оралмағаны үшін 
ҚК 358 б. 1-бөлігімен (қолданыстағы ҚК 
426 б.) саралаған. Ал аталған қаланың соты 
кінәлі айдауылсыз жүру құқығын пайдала-
нып, жазасын әрі қарай өтеуден бой таса-
лағанын және мекемеге қайта оралмағанын 
негізге ала отырып, бұл әрекетті ҚК 359 б. 
(қолданыстағы ҚК 427 б.) қайта саралаған8. 
Сондай-ақ, дәл осындай жағдайда жасалған 
Н.-нің іс-әрекеті осы қаланың сотымен ҚК 
358 б. 1-бөлігімен (қолданыстағы ҚК 426 б.) 
сараланған9.

Шамамен, дәл осыған ұқсас жағдай 
еліміздің басқа да өңірлерінде қалыпта-
сқан. Айталық, Жамбыл облысы бойынша 
Қылмыстық-атқару жүйесі департаментінің 
ЖД 158/5 мекемесінде бас бостандығынан 
айыру жазасын өтеп жүрген Т. 2021 жылы 
мамыр айында таңға жақын Жамбыл облы-
сы Жамбыл ауданы Шөлдала елді-мекенін-
де орналасқан түзеу мекемесінің сыртында 
орналасқан әжетханаға барып, қызметкер-
лердің жоқтығын пайдаланып, қашып кет-
кен. Содан жолшыбай автокөлікпен Тараз 
қаласына жетіп, көшеде мекеме қызмет-
керімен ұсталған. Осы әрекеттері үшін ҚК 
426 б. 1-бөлігімен сотталған10. 

Басқа мысалда, Жамбыл облысы Мер-
ке аудандық сотымен қауіпсіздігі барын-
ша төмен мекемеде жазасын өтеп жүрген 
сотталған Н. кірпіш зауытында қызметкер-
лердің қарауымен жұмыс жасап жүріп, ай-
дауылсыз жүру құқығын пайдаланып, қашу 
жасады, яғни ҚК 427 бабымен көзделген 
қылмысты жасауға кінәлі ретінде таныл-
ды, - деп көрсетілген11. Сөйтіп сот «қашу» 
мен «жалтарудың» айырмашылығын жоққа 
шығарып отыр. 

Бұрын қойылған сұраққа жауап бере 
отырып, айырмашылық «күзет» және «қа-
дағалау» сөздерімен анықталатынын атап 
өткен жөн. Бұл екі ұғым да режим түсінігін-
де мазмұндалған (ҚР ҚАК 97 бабы)12. Қыл-
мыстық-атқару заңнамасын зерттей отырып, 
бас бостандығынан айыру түріндегі жазаны 
атқару және өтеу тәртібіне байланысты заң 

күзетпен қамтамасыз етудің қажеттілігі бар-
лық жағдайда емес, ал қадағалау әрқашан 
қажет екеніне көз жеткізуге болады.

Айталық, Қазақстан Республикасының 
ҚАК 143 б. сәйкес қауіпсіздігі барынша 
төмен мекемелерде сотталғандар күзетсіз, 
бірақ мекеме әкімшілігінің бақылауында 
және қадағалауында болады13. Ал қадағала-
удағы сотталғанның түзеу мекемесіне қай-
та оралмауы ҚК 427 б. бойынша саралануы 
тиіс екені бізге мәлім. Демек, бүгінгі таңда 
аталған қылмыс құрамдарын ажыратуға қа-
тысты қылмыстық заңды жетілдіру жөнін-
де ұсыныс енгізуге нақты қажеттілік туып 
отыр.

Біздің ойымызша, қауіпсіздігі барынша 
төмен мекемелерден қашу тиісінше 427 ба-
бымен саралануы қажет. 

13  Қазақстан Республикасының Қылмыстық-атқару кодексі. Алматы. 2014 жылғы 5 шілдедегі № 234-V. [Электрон.
ресурс] URL: https://adilet.zan.kz/kaz/docs/K1400000234 (қаралған күні: 22.02.2022).

Қорытынды
Айтылған жағдайларды ескере отырып, 

ҚК «Бас бостандығынан айыру түрiндегi 
жазаны өтеуден жалтару» атты 427 б. өз-
геріс енгізген жөн секілді. Осы себептен, ҚК 
427 б. жаңа редакциясын былай мазмұндау-
ды ұсынып отырмыз:

«Бас бостандығынан айыру орнынан 
тысқары жерге қысқа мерзiмге шығуға 
рұқсат етiлген сотталған адамның шығу 
мерзiмi бiткеннен кейiн, сол сияқты айда-
уылсыз жүріп-тұру құқығын пайдаланатын 
не қадағалауда жүрген сотталған адамның 
бас бостандығынан айыру түрiндегi жаза-
сын одан әрi өтеуден жалтару мақсатында 
түзеу мекемесiне қайтып оралмауы немесе 
қауіпсіздігі барынша төмен мекемеден өз 
еркімен кетіп қалуы, егер осы іс-әрекеттер 
бас бостандығынан айыру түріндегі жазаны 
одан әрі өтеуден жалтару мақсатымен жа-
салса, - жазаланады».

